
AHOLINI BIZNESGA 
JALB QILISHDA TIJORAT 

BANKLARINING ROLI

Yaxshimuratova Xasiyat Xudaybergenovna
Toshkent davlat iqtisodiyot universiteti To‘rtko‘l fakulteti o‘qituvchisi

Annotatsiya:	 Ushbu	 maqolada	 iqtisodiyotda	 muhim	 o‘rin	 tutgan	 kichik	 biznes	 va	 tadbirkorlikni	 rivojlantirish	 hamda	
qo‘llab-quvvatlashga katta e’tibor berilayotgani, shuningdek, mamlakatimiz tijorat banklari tomonidan aholiga berilayot- 
gan kreditlar va mikroqarzlarning ulushi hamda ushbu sohalarni moliyaviy qo‘llab-qavvatlash maqsadida qabul qilingan 
qarorlar ko‘rsatilgan.

Kalit	so‘zlar: kichik biznes, o‘rta biznes, tadbirkorlik, mikroqarz, chakana kreditlari, bandlik,iqtisodiy o‘sish, nobank kredit 
tashkilotlari.

Abstract:	In	this	article,	the	importance	of	the	development	and	support	of	small	business	and	entrepreneurship,	which	
plays	an	important	role	in	the	economy,	as	well	as	the	share	of	loans	and	microloans	provided	to	the	population	by	the	
commercial	banks	of	our	country,	as	well	as	the	financial	support	of	these	sectors,	were	adopted	decisions	are	shown.

Key	words:	small	business,	medium	business,	entrepreneurship,	microcredit,	retail	loans,	employment,	economic	growth,	
non-bank credit organizations.

Аннотация:	В	данной	статье	принято,	что	большое	внимание	уделяется	развитию	и	поддержке	малого	бизнеса	
и	предпринимательства,	занимающих	важное	место	в	экономике,	а	также	доле	кредитов	и	микрозаймов,	предо-
ставляемых	населению	коммерческими	банками	нашей	страны.	страны,	и	финансовая	поддержка	этих	секторов.

Ключевые	слова:	малый	бизнес,	средний	бизнес,	предпринимательство,	микрокредит,	розничное	кредитование,	
занятость,	экономический	рост,	небанковские	кредитные	организации.

K I R I S H 
Iqtisodiyotning barcha sohalari va tarmoqlarida erkinlashtirish jarayonlarini izchillik bilan o‘tkazish va iqti-

sodiy islohotlarni chuqurlashtirish, bank tizimini tubdan mustahkamlash va bu sohada ham islohotlarni faol-
lashtirish,banklarning kapitallashuvini oshirishni va bo‘sh pul mablag‘larni bank oborotiga jalb qilish hisobidan 
ularning kredit berish imkoniyatlarini kengaytirishda, mamlakatimiz taraqqiyotida muhim o‘rin tutgan kichik 
biznes va tadbirkorlikni rivojlantirish hamda qo‘llab-quvvatlashga katta e’tibor berib kelinmoqda. So‘nggi yil-
larda jahon iqtosodiyotida kichik biznesning o‘rni va ahamiyati mustahkamlanib bormoqda. Ko‘pgina davlatlar 
mamlakat iqtisodiyotini rivojlantirish, yangi ish o‘rinlar yaratish, aholi bandligini ta’minlash, ishlab chiqarishga 
yangi texnologiya va innovatsiyalarni joriy qilish, davlat budjetini soliqlar bilan to‘ldirishda kichik biznesdan 
dastak sifatida foydalanmoqda.

M A V Z U G A  O I D  A D A B I Y O T L A R N I N G  T A H L I L I
Kichik biznes va tadbirkorlikning ijtimoiy-iqtisodiy mohiyatini kengroq tushunish uchun uning boshqa iqti-

sodiy subyektlar (yirik biznes)dan farqli jihatlari, qolaversa, afzalliklari xususida bir qator xorijiy va mahalliy 
olimlar,	 iqtisodchilar	 ilmiy	 tadqiqot	 ishlarini	 olib	 borishgan.	 Xususan,	 amerikalik	 iqtisodchi	 R.	 Syuart	 kichik	
biznesning	xususiyatlari	sifatida	quyidagilarni	ko‘rsatib	o‘tgan:

● kichik biznes ko‘pchilik yangi mahsulot yoki xizmat turining bunyod etilishi uchun boshlang‘ich ishlab 
chiqarish	nuqtasidir.Bir	shaxs	birorta	g‘oyani	amalda	tatbiq	etishga	urinadi.Agar,	u	muvaffaqiyatli	bo‘lib	
chiqsa,biznes o‘sadi yoki mahsulot yirik korxona tomonidan sotib olinadi;

● kichik biznes ixtisoslashgan mahalliy ehtiyojlarni qondirishga yaxshi moslashgan bo‘ladi;

● kichik biznes shaxsga tajriba orttirish imkonini berishi mumkin va o‘zlariga keyinchalik kengroq miqyosda 
qo‘l kelishi mumkin;

● ommabop ishlab chiqarilgan mahsulotlar joniga tekkan iste’molchilarga hunarmandlar shaxsiy ish rejasi 
bo‘yicha ishlangan mahsulot taklif etilishi mumkin;

● kichik biznes o‘z iste’molchisini shaxsan bilishi mumkin bo‘lgan xizmat turlarini taklif etadi;

● yakka mulkdor iste’molchilarning ishonchlilariga tayanadi1.

Iqtisodchi	olim	L.	Guroning	fikricha,	kichik	biznes	quyidagi	afzalliklarga	ega:

● ko‘p tomondan iqtisodiy o‘sishning sur’samarali taqsimlashga yordam beradi;

● ish o‘rinlarini vujudga keltiradi;

● yangi ish joyini tashkil etish yirik korxona qurilishi va ishga tushishiga qaraganda ancha ko‘p foyda 
beradi.

	Mahalliy	olimlarimizdan	N.	To‘xliyevning	kichik	biznes	va	tadbirkorlik	haqidagi	quyidagi	fikrlari	mavjud:	
birinchidan,	davlat	tasarrufidan	chiqarish	va	xususiylashtirish	bilan	bevosita	bog‘liq	masala	bo‘lib,	jamiyat-

ning ijtimoiy va iqtisodiy negizini mustahkamlashda xizmat qiladi;
ikkinchidan,	o‘rta	mulkdorlar	sinfini	shakllantiradi	va	ayni	paytda	ishlab	chiqarishni,	bozorni	iste’mol	mollari	

va xizmatlar bilan ta’minlashning muhim omili hisoblanadi. 

T A D Q I Q O T  M E T O D O L O G I YA S I
Maqolada mavzu doirasidan kelib chiqqan holda ilmiy va nazariy tadqiqotlar o‘rganilib, keng mushohada 

qilingan.	Tadqiqotda	qoʼyilgan	maqsadga	erishish	uchun	aniq	yoʼnalish	 tanlab	olingan.	Sohaga	doir	statistik	
maʼlumot	manbalarini	oʼrganish	va	tahlil	qilish	asosida	tadqiqot	strategiyasi	belgilab	olingan.

T A H L I L  V A  N A T I J A L A R
Respublikamizda	moliya-iqtisodiyot	 sohasidagi	 islohotlarning	o‘ziga	xosligi	 shundaki,	 natijasi	 aholi	 hay-

otida tezkorlik bilan aks etadi.Shu boisdan, hozirgi kunda respublikamiz iqtisodiyotida kichik biznesni moli-
yalashtirish, ularning faoliyatiga tijorat banklari kreditlari, nobank kredit tashkilotlar mablag‘larini kengroq jalb 
etish	bugungi	kunning	eng	dolzarb	masalalaridan	biridir.	Joriy	yilning	9	oyi	davomida	tijorat	banklar	tomonidan	
184	trln	so‘m	miqdorida	yoki	o‘tgan	yilning	mos	davriga	nisbatan	30	foizga	ko‘p	kreditlar	ajratilgan.

1-rasm: Banklar tomonidan ajratilgan kreditlar2

Mazkur	kreditlarning	59	foizi(109	trln	so‘m)	korporativ	va	41	foizi(75	trln	so‘m)	aholiga	ajratilgan	kreditlar	
hissasiga	to‘g‘ri	keladi	(1-diagramma).	Ammo	yillar	kesimida	solishtiradigan	bo‘lsak,	o‘tgan	yilning	mos	davriga	
nisbatan	ajratilgan	kreditlarning	68	foizi	korporativ	kreditlarga,	32	foizi	aholiga	ajratilgan	kreditlarga	to‘g‘ri	kel-
yapti.

1	 T.	Qoraliyev.	“Bank	ishi”.–2016-yil.391-bet
2	 Banklarning	moliyaviy	holati.2023-yil	III-chorak	yakuni	bo‘yicha

2-rasm: 2023-yil 9 oy davomida ajratilgan mikroqarzlar3

Tijorat	banklari	 tomonidan	jismoniy	shaxslarga	ajratilgan	kreditlar	2023-yilning	dastlabki	9	oyi	davomida	
75,1	trln	so‘mlikni	tashkil	etgan	bo‘lsa,	40,2	foizi	avtokreditlar	hissasiga	to‘g‘ri	kelgan,	27,5	foizini	mikroqarzlar	
va	16,3	 foizini	 ipoteka	kreditlari	 tashkil	etgan.	Yil	boshidan	mikroqarz	ajratish	oyma	oy	o‘sib	borgan	hamda	
so‘nggi oylarda biroz sekinlashgan. Jami ajratilgan chakana kreditlar yo‘nalishlar kesimida qaraydigan bo‘lsak,-
mikroqarz	va	overdraft	-21,1	trln	so‘m,	aholi	tadbirkorligi	-7,5	trln	so‘m	ajratilgan.	O‘zbekistonda	jismoniy	shaxs- 
larga	beriladigan	mikroqarzlarning	miqdori	so‘nggi	marta	2019-yilda	oshirilgan	edi.	Ya’ni	2019-yilning	1-avgus-
tidan	O‘zbekistonda	jismoniy	shaxslarga	beriladigan	mikroqarzning	eng	ko‘p	miqdori	50	mln	so‘mgacha	etib	
belgilangan. Mazkur imkoniyatdan foydalanib qanchadan qancha odamlar mazkur tadbirkorlik faoliyatini bosh-
ladi.	O‘z	ehtiyoji	uchun	bank	xizmatlaridan	foydalandi.	Tadbirkorlikka	yaratilgan	imkoniyat,	aholi	xarid	quvvati-
ning oshishi mikromoliyalashga bo‘lgan talabning ortib borishi bugungi kunga kelib,mazkur miqdorlarni qayta 
ko‘rib	chiqishni	 taqozo	etdi.Aholining	mikromoliyaviy	ehtiyojini	qondirish	uchun	shart-sharoitlarni	qulaylashti-
rish	maqsadida	O‘zbekiston	Respublikasi	Prezidentining	2023-yil	noyabr	oyida	ikkita	muhim	qaror	qabul	qildi.	
Birinchisi, “Tadbirkorlik faoliyatini rivojlantirishda mikromoliya xizmatlarining o‘rni va ulushini oshirish bo‘yicha 
qo‘shimcha	chora-tadbirlar	to‘g‘risida”gi	qarori	bo‘lsa,	ikkinchisi	“Aholini	kichik	va	o‘rta	biznesga	keng	jalb	qili- 
shning	qo‘shimcha	chora-tadbirlari	to‘g‘risida”gi2 qarori.

Birinchi	 qarorning	 qisqacha	mazmunini	 ko‘rib	 chiqadigan	 bo‘lsak,	 2024-yil	 1-yanvardan,	mikroqarzning	
eng	 yuqori	miqdori	 50	mln	 so‘dan	100	mln	 so‘mgacha	oshiriladi.4 Bu aholining tadbirkorlik tashabbuslarini 
qo‘llab-quvvatlashga	qaratilgan	 tadbirlardan	biri.Aholining	o‘zini-o‘zi	 band	qilish	 imkoniyatlarini	 kengaytiradi.	
Kredit tashkilotlari nuqtayi nazaridan qaraladigan bo‘lsa,bu mijozlarning sonini ko‘partirishiga, ularning foydasi-
ning	oshishiga	olib	keladi.Natijada	resurslar	bazasini	oshishiga	olib	keladi.	Ikkinchi	qarorga	muvofiq:

●	 davlat	dasturlari	doirasida	kichik	va	o‘rta	biznes	loyihalarini	“Biznesni	rivojlantirish	banki”	ATB,	“Tadbir-
korlikni	rivojlantirish	kompaniyasi”	AJ	va	boshqa	hamkor	tijorat	banklaridan	iborat	yaxlit	moliyaviy	tizim	
asosida qo‘llab-quvvatlanadi. 

“Biznesni	rivojlantirish	banki”	ATB	bo‘yicha:

●	 kichik	tadbirkorlik	subyektlariga	ajratiladigan	kreditlar	qoldig‘ini	1,7	baravarga	oshirish	orqali	kredit	port-
felidagi	ulushini	28	foizdan	43	foizga	yetkazish;

● kichik biznes loyihalarini moliyalashtirish uchun xalqaro moliya institutlari va xorijiy Hukumat moliya 
tashkilotlaridan	jami	800	million	AQSH	dollarigacha	miqdorda	resurslar	jalb	qilish;

●	 300	million	AQSH	dollari	miqdorida	obligatsiya	(yevrobond)larni	xalqaro	kapital	bozorlarida	muomalaga	
chiqarish;

●	 150	mingta	kichik	tadbirkorlik	subyekti	faoliyatini	yo‘lga	qo‘yish	va	kengaytirish.

3	 Banklarning	moliyaviy	holati.2023-yil	III-chorak	yakuni	bo‘yicha
4	 Tadbirkorlik	 faoliyatini	 rivojlantirishda	 mikromoliya	 xizmatlarining	 o‘rni	 va	 ulushini	 oshirish	 bo‘yicha	 qo‘shimcha	 chora-tadbirlar	

to‘g‘risida.	PQ-364-son	10.11.2023

“Tadbirkorlikni	rivojlantirish	kompaniyasi”	AJ	bo‘yicha:

●	 kichik	va	o‘rta	 tadbirkorlik	subyektlariga	ko‘rsatiladigan	moliyaviy	xizmatlar	hajmini	8	 trillion	so‘mdan	 
14	trillion	so‘mga	yetkazish;

●	 150	ta	o‘rta	biznes	korxonasiga	ulush	kiritish	va	xizmatlar	ipotekasi	asosida	300	ta	loyihani	tadbirkorlik	
subyektlariga sotish;

●	 o‘rta	tadbirkorlik	subyektlari	sonini	2,5	baravarga	oshirish;

●	 300	million	AQSH	dollari	miqdorida	obligatsiya	(yevrobond)larni	xalqaro	kapital	bozorlarida	muomalaga	
chiqarish.

Respublika	komissiyasi	a’zolari	bir	oy	muddatda	o‘zlari	biriktirilgan	hududda	har	bir	 tuman	va	shaharga	
chiqqan holda, aholi va tadbirkorlik subyektlari uchun o‘quv seminarlarini tashkil qiladi.

Tiklanish	va	taraqqiyot	jamg‘armasi	bir	oy	muddatda:

●	 75	million	AQSH	dollari	“Biznesni	rivojlantirish	banki”	ATBning	ustav	kapitalini	oshirishga;

●	 225	million	AQSH	dollari	subordinar	qarz	sifatida	15	yil	muddatga,	5	yillik	imtiyozli	davr	bilan	yillik	5	foiz	
stavkada mablag‘lar ajratadi.

Kichik	va	o‘rta	tadbirkorlik	subyektlariga	“yagona	darcha”	tamoyili	asosida	xizmat	ko‘rsatish	uchun	“Kichik	
biznesga	ko‘maklashish	markazi”	MCHJlar	va	“Tadbirkorlikni	rivojlantirish	kompaniyasi”	AJning	vakillari	belgi-
langan	 tartibda	Savdo-sanoat	palatasining	hududiy	boshqarmalari	binolariga	 joylashtiriladi.	Davlat	dasturlari	
doirasida ajratilayotgan kreditlardan samarali foydalanish, ularning o‘z vaqtida qaytarilishini ta’minlash maqsa-
dida	2024-yil	1-iyuldan	boshlab:

●	 kredit	ajratishning	barcha	bosqichlari	(arizani	ko‘rib	chiqish,	qaror	qabul	qilish,	kafillik	berish	va	kredit	
ajratish) raqamlashtirilgan holda elektron platformalarda amalga oshiriladi;

● kredit ta’minotlarini nazorat qilish, garovga olingan mulklarni taqiqdan to‘liq yoki qisman chiqarish 
hamda almashtirish jarayonlari elektron platformalar orqali markazlashgan holda tashkil qilinadi;

● axborot texnologiyalari yordamida mijozlar biznes-rejalar asosida faoliyat yuritishi, pul oqimlari va 
boshqa ko‘rsatkichlarini tahlil qilish orqali xatarlarni oldindan aniqlash mexanizmi amaliyotga kiritiladi;

● davlat dasturlari doirasida tuman (shahar) va mahallalarga ajratiladigan kreditlar hajmi yuzaga kelgan 
muammoli kreditlar ulushidan kelib chiqib belgilanadi.

2024-yil	 1-yanvardan	 2026-yil	 1-yanvarga	 qadar	 davlat	 xaridlari	 maxsus	 axborot	 portalida	 davlat	
ishtirokidagi yirik korxonalar bilan kooperatsiya asosida tashkil qilingan kichik tadbirkorlik subyektlariga o‘zlari 
ishlab	chiqargan	tovarlarni	 (mahsulotlarni)	davlat	buyurtmachilariga	bir	moliya	yili	davomida	 jami	10	milliard	
so‘mgacha qiymatda to‘g‘ridan-to‘g‘ri shartnomalar asosida sotishga ruxsat beriladi.

X U L O S A  V A  T A K L I F L A R
Ma’lumki, iqtisodiy jihatdan faol bo‘lgan har qanday korxona o‘z moliyaviy resurslari hisobidan investitsiya 

loyihasini moliyalashtirishga yoki o‘z biznesini ochish uchun har doim ham imkon topa olmasliklari mumkin. 
Bunday holatlarda mikroqarzlar kichik biznes faoliyatini moliyalashtirishning asosiy manbayi bo‘lib maydonga 
chiqadi. Xulosa qilib aytganda, hozirda yurtimizda olib borilayotgan islohotlar, yangi qarorlarning qabul qilinishi, 
bu aholining tadbirkorlik tashabbuslarini quvvatlashga, aholining o‘zini o‘zi band qilish imkoniyatlarini kengay-
ishiga olib keladi. Kredit tashkilotlari nuqtayi nazaridan qaraladigan bo‘lsa, bu mijozlarning sonining ko‘pay-
ishiga, ularning foydasining oshishiga olib keladi.

